Ghaqda Muzikali Imperial

Sfidi Godda

Spiru Grech
Vici President

¢

Inhares lejn iz-zmien
li ghandna quddiemna
b’ottimizmu u entuzjazmu
kbir. Konxju mill-fatt li
quddiemna ghandna xoghol mhux zghir x’naghmlu,
xoghol fl-istruttura tal-kazin, jigifieri xoghol ta’
upgrades, biex dejjem nippruvaw naghmlu kazin li
jkun aktar attraenti ghall-membri u kull min jidhol
fih.

Xoghol li baga’ jsir fuq il-plancier li kultant ¢ertu
dewmien ma jkollniex kontroll fuqu. Xoghol fis-
sala tal-kuncerti, li biex ikollna sound sodisfacenti,
ghamilna tapiti wall to wall, zidna xi ghamara u
’l quddiem irridu naraw x’jista’ jsir mal-hitan tas-
sala kollha, biex forsi ghad jigi Zzmien li tkun tista’
tintuza anke ghar-recordings.

Banda

Rigward il-Banda, fil-fehma tieghi bix-xoghol
bla waqfien tas-Surmast Anthony Borg u t-taghlim
ta’ Philip Schembri nahseb li qeghdin fit-triq it-
tajba. Illum trid taddatta ghaz-zmien li geghdin fih
ghalkemm dejjem wiehed jittama li jkun hemm
izjed studenti biex il-banda tkompli tikber b’talent
¢did. Jien nahseb li bil-bandisti li gew lura u dawk li
hargu din is-sena, I-ghan taghna qieghed jintlahaq.
Prosit.

X’nisma’
Tkun gieghed fil-bar tiehu flixkun xorb kiesah u
xi bi¢ca hobz biz-zejt u l-kunserva kif jaf jaghmel

EESTA 2013

Pietru (il-barman) u bhas-soltu tibda tiddiskuti,
jew insomma targumenta ma’ shabek, u d-diskors
jaga’ fuq x’jista’ jsir jew x’ma jistax isir, u jibdew
hergin is-suggerimenti, bicca tajbin u ohrajn inqas
tajbin. Inti tisma’ u toqghod naqra lura milli tidhol
fl-argument. Jien nifthem li l-intenzjoni tkun tajba,
pero t-tajba hi li kulhadd ikun irid risposta dak il-
hin.

Jien ir-risposta tieghi dejjem tkun, bil-mod
kollox jista’ jsir, u meta tibda tfissrilhom kemm
flus trid ghall-¢ertu progetti, u kemm trid tahdem
biex takkwistahom, u kemm il-kumitat irid joqghod
attent kif jonfoq, ghax ma dan kollu dawn huma
flushom ukoll, ahna dejjem hdimna bis-sistema li
I-ewwel ikollna I-finanzi, imbaghad jibda x-xoghol.
Min jirraguna jghidlek hekk ghandu jkun, imbaghad
hemm min jghidlek li intom kollha gammelin, pero
ahna nirrispettaw l-opinjoni ta’ kulhadd.

Jien ghandi l-unur nghid li s’issa dejjem hrigna
ta’ rgiel u iva issa nghiduha kif inhi, fil-fehma tieghi
minghajr dawn il-battibekki, is-So¢jeta Imperial
tkun mejta.

Grazzi lil Pietru u l-familja tieghu tal-ghajnuna
li dejjem jaghtuna (il-bar team). Grazzi lill-
Kor, success kull fejn jidhru. Prosit. Grazzi lill-
membri u lil dawk kollha li tul is-snin ikkontribwew
biex is-Soc¢jeta Imperial tibqa’ wahda mill-aqwa
baned li hawn f’Malta. F’kelma wahda grazzi lil
kulhadd.

Jien u I-familja tieghi nixtiequ lil kulhadd festa
mill-isbah. Grazzi.

